
EUSKADIKO EKONOMIAKO XV. OLINPIADA
2024ko MARTXOAREN 15a


	AZTERKETARI BURUZKO INFORMAZIOA

· [bookmark: _GoBack]Azterketak 3 zati ditu: lehenik, 15 galderako test bat; bigarrenik, bi ariketa praktiko, bata batxilergoko bigarren mailako “Ekonomia eta Enpresen Antolaketa” atalekoa eta, bestea, batxilergoko lehen mailako “Ekonomia” atalekoa, eta, azkenik, testu bat iruzkinak egiteko.  

· Lehen zatia baztertzailea da eta 4 puntuko balioa du. Erantzun okerrak ez dira zigortzen, eta gutxienez 8 erantzun zuzen izan behar dira.  

· Ariketa praktikoek eta iruzkinak egiteko testuak, bakoitzak 2 puntuko balioa dute. Bereziki balioztatuko dira gaia ulertzeko gaitasuna eta erantzunen arrazoiketa.

· Azterketaren iraupena 2 ordukoa izango da. 










1. zatia: TEST GALDERAK
1. Demagun Makrolandian 2022ko BPGa 1.000 €koa izan zela, eta 2023ko BPGa, 2022ko (oinarri-urtea) prezioetan, 1.050 €koa. Kontuan hartuta eurotan neurtutako BPGaren hazkunde-tasa %12koa izan zela, orduan:
a. BPG errealaren hazkunde-tasa % 5ekoa izan zen, eta inflazio-tasa % 7koa.
b. BPG errealaren hazkunde-tasa % 7koa izan zen, eta inflazio-tasa % 7koa.
c. 2022ko BPGaren balioa, eurotan, 1.000 €koa izan zen, eta inflazio-tasa % 12koa.
d. Aurrekoetako bat ere ez.

2. Bimba eta Lola logelakideak dira. Eguneko denbora gehiena ikasten ematen dute (jakina), baina egunean 4 ordu uzten dituzte gustukoen dituzten jardueretarako: pizzak eta txokolatezko pastelak egitea. Beheko taulan ageri da bakoitzak zenbat denbora behar duen pizza edo txokolatezko pastel bat egiteko. Adierazi zein den erantzun zuzena aukera-kostuari (AK) dagokionez:
	
	Bimba
	Lola
	a. Bimba AK pizza: 0,5; Lola AK pizza: 1,5

	Pizza
	2h
	4h
	b. Bimba AK pastela: 2; Lola AK pastela: 0,66

	Txokolatezko pastela
	4h
	6h
	c. Bimba AK pizza: 0,5; Lola AK pastela: 1,5

	
	
	
	d. Bimba AK pastela: 0,5; Lola AK pastela: 0,66



3. Agintariek asteburuetan alkoholaren kontsumoa gazteen artean %30 murriztea proposatzen badute, eta ron botilen eskariaren elastikotasuna 3 bada, zenbat igoko da ron botilaren prezioa?
a. Ron botilaren prezioa %1 igoko da.
b. Ron botilaren prezioa 1€ igoko da.
c. Ron botilaren prezioa %10 igoko da.
d. Ron botilaren prezioa 10€ igoko da.

4. Biztanleria Aktiboaren Inkestaren (BAI) datuen arabera, 2023ko laugarren hiruhilekoan, Espainiako biztanleria 47.615.034 biztanlekoa izan zen; horietatik 40.136.500 biztanlek 16 urte edo gehiago zituzten, jarduera-tasa %58,52 zen eta langabezia-tasa %12,87. Datu horien arabera, 2023ko laugarren hiruhilekoan hauek ziren langile okupatuak (lanean ari den biztanleria):
a. 37.113.610 pertsona.
b. 24.841.428 pertsona.
c. 44.592.144 pertsona. 
d. 20.464.990 pertsona.

5. Maurice, Parisen bizi dena, Bilboko erdigunean dagoen pisu baten jabea da. Pisu horregatik jasotzen duen alokairua:
a. Espainiako BPGaren eta Frantziako BPGaren parte dira.
b. Espainiako NPGaren eta Frantziako BPGaren parte dira.
c. Espainiako NPGaren eta Frantziako NPGaren parte dira.
d. Espainiako BPGaren eta Frantziako NPGaren parte dira.
6. Euroguneko legezko kutxa-koefizientea 2012tik %1 da. Honek ondoko hau adierazten du:
a. Espainiako edozein banketxetan gordailuan sartzen den euro bakoitzeko 0,01€ gordeta (erreserba gisa) mantendu behar da.
b. Espainiako edozein banketxetan gordailuan sartzen den euro bakoitzeko 0,10€ gordeta (erreserba gisa) mantendu behar da.
c. Erresuma Batuko edozein banketxetan gordailuan sartzen den euro bakoitzeko 0,01€ gordeta (erreserba gisa) mantendu behar da.
d. (a) eta (c) erantzunak zuzenak dira. 

7. Baieztapen hauetatik, zein da zuzena?
a. 1994an sinatutako Bretton Woodseko akordioek ekarri zuten NDF (Nazioarteko Diru Funtsa) eta MB (Munduko Bankua) sortzea, garapenerako laguntza finantzarioari lotutako erakundeak.
b. GATT (Munduko Merkataritza Erakundea) 1944an sortu zen, nazioartean lankidetzan eta merkataritzan aritzeko beharraren ondorioz.
c. NDFren helburuak dira estatu kideen kanbio-tasen eta dibisen parekotasunen egonkortasuna lortzea, nazioarteko likidezia bermatzea eta nazioarteko maileguak ematea.
d. MB arduratzen da eurogunea gidatu behar duten diru-politikako neurriak emateaz.

8. Jarduera ekonomikoak izaeraren arabera sailkatzen ditu ondasunak eta zerbitzuak. Zentzu horretan, hiri bateko kaleak horrela kontsidera litezke:
a. Ondasun iraunkorrak, baina izaera aldakorra dutenak (hiriko obren arabera).
b. Kontsumo-ondasunak eta kapital-ondasunak, biak aldi berean, ematen zaien erabileraren arabera.
c. Kapital-ondasunak, amankomunak eta jabetza publikokoak.
d. Hiri bateko kaleak ezin dira ez ondasun ez zerbitzu bezala sailkatu, ez baitituzte enpresek ekoizten.

9. Ekintzailetza inklusiboa, ondorengo pertsonek egiten dutena izango da: 
a. Gaitasun desberdinak dituztenek (hala nola intelektualak, fisikoak eta organikoak) egindakoa.
b. Gizarte-bazterketa jasateko arriskuan daudenek (hala nola jatorriagatik edo adinagatik) egindakoa.
c. Beren proiektua merkaturatu ahal izateko oztopo bereziak dituztenek egindakoa.
d. Aurreko erantzun guztiak zuzenak dira.

10. Enpresen zuzendaritza-prozesu bateko "antolaketa-funtzioa"ri dagokionez:
a. Aldez aurreko plangintza-fasea bete ondoren garatzen da.
b. Enpresako langileen artean sortzen diren harreman pertsonalak eta sozialak adierazten dituen organigrama definitzen du.
c. Proiektuka lan egiten duten enpresentzat ez du gomendatzen egitura matriziala.
d. Erakunde batek, jarduten duen inguru geografikoko komunikabideekin, besteak beste, harremanetan jartzeko egiten duen barne-komunikazioaz arduratzen da.



11. Enpresa baten ekoizpen-funtzioari dagokionez:
a. ISO arauek funtsezko gaiak homogeneizatzen eta bermatzen laguntzen dute, hala nola produkzio-prozesuen kalitatea.
b. Hornikuntza ez dago bere erantzukizunen artean.
c. Produktua bezeroari egokitzea ez dago bere kezken artean.
d. Produktu bat merkatu zabalera zuzenduta dago, bezero partikular bakoitzaren gustuetara egokituta diseinatzen denean.

12. Langileak hautatzeko prozesu batean egin daitezkeen proben artean:
a. Nortasun-proben helburua da enpresako lanpostu baterako hautagai baten gaitasun intelektuala ezagutzea.
b. Proba profesional batean, enpresan lanpostu baterako hautagai batek aurretik izandako lan-esperientzia egiaztatzen duten dokumentuen kopia bat emango du, paperean edo formatu digitalean.
c. Enpresek, besteak beste, talde-dinamiketako gamifikazioa erabiltzen dute, enpresan lanpostu baterako hautagai diren pertsona batzuen jarrerak eta trebetasunak behatu ahal izateko.
d. Kultura orokorreko probak ez dira egiten, enpresek bete nahi den lanposturako behar-beharrezkoak diren ezagutzak bakarrik balioztatzen baitituzte.

13. Inbertsio-proiektu bat osatzen duten elementu nagusien artean:
a. Hasierako ordainketak inbertsioaren 0 unean sortzen den kutxa-fluxuaren balioa handitzen du.
b. Denbora garrantzitsua da inbertsioak 5 urte baino gehiago irauten duenetik aurrera.
c. Kutxako fluxu garbiak (F) diru-sarreren (S) eta gastuen (G) arteko aldea dira.
d. Hondar-balioa inbertsioaren xede den ondasunaren balio-bizitzaren amaieran hartzen da kontuan, eta positiboa bada, azken kutxa fluxuaren balioa handitzen du.

14. Finantza-analisiaren helburu nagusia honako hauek aztertzea da:
a. Enpresaren inbertsiorako eta/edo zorpetzeko gaitasuna.
b. Enpresaren kaudimena eta likidezia.
c. Enpresaren ondarea eta kontabilitate-egoerak.
d. Enpresaren pasibo korrontea eta aktibo korrontea.

15. "VICA" munduak honako hauei egiten die erreferentzia:
a. Zalantzazkoa den etorkizun konplexu batean enpresek aurre egin beharreko ziurgabetasuna.
b. Enpresen lehiakortasun handiagoa, merkatuek gero eta presio handiagoa dutelako.
c. Etengabeko berrikuntza-prozesuak eta negozio-ereduak egokitzeko beharra.
d. Aurreko guztiak zuzenak dira.



2. zatia: ENPRESEN EKONOMIA ETA ANTOLAKETAKO ARIKETA PRAKTIKOAK
ARIKETA 1
KORRIKA, S.A. enpresak bere negozioan erabiltzen dituen makinen zati bat berritu behar du, askoz produktiboagoak diren prototipo berriak merkaturatu baitira. Eskaintza osoaren artean, bi proposamen aztertzen ari da:

PROPOSAMENA 1: SPRINT ereduko 5 makina erostea.
· Erosketa-kostua: 30.000 €/ makina bakoitzeko.
· Bizitza erabilgarria: 3 urte. Digitalizazioaren ondorioz sektore hori nola eboluzionatzen ari den ikusita, ez du uste erabilera luzeagoa posible denik, eta aldi horren ondoren, SPRINT ereduko makina bakoitza 15.000 euroren truke sal litekeela uste du.
· Mantentze-lanen kostuak: 500 euro urtean makina bakoitzeko.
· SPRINT eredua erabiltzeagatik diru-sarrerak: guztira 20.000 euro lehenengo urtean, urtero % 10 handituz.

PROPOSAMENA 2: PULVERIZADOR ereduko 2 makina erostea.
· Erosketa-kostua: 50.000 €/ makina bakoitzeko.
· Bizitza erabilgarria: 3 urte. Teknologia berrien erabilerak ere eragiten dio eredu honi, nahiz eta, aldi horren ondoren, makina horietako bakoitza 10.000 euroan sal daitekeela uste duen. 
· Mantentze-lanen kostuak: 1.000 euro urtean makina bakoitzeko. 
· PULVERIZADOR eredua erabiltzeagatik diru-sarrerak: guztira 50.000 euro lehenengo urtean, urtero % 5 handituz.

ESKATZEN DENA:
a. Inbertsio bakoitzaren Balio Eguneratu Garbia (BEG) kalkulatzea, eguneratze- edo deskontatze-faktorea % 8koa dela kontuan hartuta. Interpretatu lortutako emaitzak.
b. Lortutako Balio Eguneratu Garbia (BEG) kontuan hartuta, zein da inbertsio aukerarik onena? Azaldu erantzuna.
c. Bi proposamenak antzekoak izateko, zein izan beharko litzateke SPRINT makinen eta PULVERIZADOR makinen salmenta-prezioa?
d. Zer da Barneko Errentagarritasun-Tasa (BET)?
e. Proiektu bakoitzaren BEG zein den jakinda (a atala) eta bi proiektuetako bat aukeratuta (b atala) Uste duzu BET-a kalkulatzeak aldatu egingo duela gure erabakia? Azaldu erantzuna.
f. Pay Back metodoa erabiliko bagenu, zein proposamen aukeratuko genuke? Azaldu erantzuna.





ARIKETA 2
Poldaviako ekonomiak eskari agregatuko (DA) eta eskaintza agregatuko (OA) funtzio hauek ditu ezaugarri: 
DA = 60 – P;  OA = 10 + P;  P prezio-maila izanik.

ERANTZUN GALDERA HAUEI (BEHEAN DITUZUEN HUTSUNEETAN): 
(Oharra: gogoratu ardatz eta kurba guztiak ondo identifikatuta egon behar direla erantzuna baliozkotzat jo ahal izateko)

	a. KALKULATU ETA IRUDIKATU GRAFIKOKI PREZIOEN MAILA ETA OREKA-KANTITATEA

	KALKULUA ( 0,3 puntu)
	IRUDIKAPEN GRAFIKOA (0,2 puntu)

	
	[image: ]



	b. POLDAVIAN DEFLAZIO BAT GERTATZEN BADA, AZALDU ETA ADIERAZI DA/OA EREDUAREN GAINEKO ONDORIOAK (a) ataleko datuak erabili abiapuntu bezala) 

	AZALPENA (0,3 puntu)
	IRUDIKAPEN GRAFIKOA (0,2 puntu)

	
	[image: ]

	c. POLDAVIAN HOBEKUNTZA TEKNOLOGIKO BAT GERTATZEN BADA, AZALDU ETA ADIERAZI DA/OA EREDUAN DITUEN ONDORIOAK  (a) ataleko datuak erabili abiapuntu bezala)

	AZALPENA (0,3 puntu)
	IRUDIKAPEN GRAFIKOA (0,2 puntu)

	
	[image: ]



	d. POLDAVIAN HEZKUNTZAN MURRIZKETAK GERTATZEN BADIRA, AZALDU ETA ADIERAZI DA/OA EREDUAREN GAINEKO ONDORIOAK  (a) ataleko datuak erabili abiapuntu bezala).

	AZALPENA (0,3 puntu)
	IRUDIKAPEN GRAFIKOA (0,2 puntu)

	
	[image: ]




3. zatia: TESTU-IRUZKINA 
“Irakurle bat poltsikoan”
Ondorengo artikuluaren Itzulpena eta egokitzapena: 
https://www.elcorreo.com/economia/empresas/lector-bolsillo-20221007205819-nt.html 
Egilea: Iratxe Bernal.  Argitalpen data: 2022ko urriaren 6a, osteguna.


Espainian bi milioi pertsona inguru daude, ikusmen txikia deritzon gaitzarekin. Arazo ezberdinak izaten dituzte, eta horiek % 90ean murriztu dezakete beraien ikusteko gaitasuna eta, beraz, independentzia osoz moldatzeko gaitasuna. Ikusmen periferikoa galtzea, tuneleko ikusmena, gaueko itsutasuna, ikusmen lausoa, itsutzea, kontrastea galtzea, koloreak aldatzea... Ez dago sintoma bakarra, ezta kausa bat ere. Alterazio okularren ondorio izan daiteke, hala nola endekapen makularra, glaukoma edo miopia magnoa. Baina sortzetiko patologiek, istripuek, lesio neurologikoek edo gaixotasun infekziosoek ere eragin dezakete. Kasu guztietan ohikoa den gauza bakarra da akats hori ez dela zuzentzen ez betaurrekoekin ez kirurgiarekin.
	Espainian bi milioi pertsona inguru daude, ikusmen txikia deritzon gaitzarekin. Arazo ezberdinak izaten dituzte, eta horiek % 90ean murriztu dezakete beraien ikusteko gaitasuna eta, beraz, independentzia osoz moldatzeko gaitasuna. Ikusmen periferikoa galtzea, tuneleko ikusmena, gaueko itsutasuna, ikusmen lausoa, itsutzea, kontrastea galtzea, koloreak aldatzea... 
	[image: Una startup española crea una lupa con IA que transforma texto en voz:  clave para personas con dislexia o problemas para leer - Infobae]

	Ez dago sintoma bakarra, ezta kausa bat ere. Alterazio okularren ondorio izan daiteke, hala nola endekapen makularra, glaukoma edo miopia magnoa. Baina sortzetiko patologiek, istripuek, lesio neurologikoek edo gaixotasun infekziosoek ere eragin dezakete. Kasu guztietan ohikoa den gauza bakarra da akats hori ez dela zuzentzen ez betaurrekoekin ez kirurgiarekin.
LUP Apurva San Juan eta Uxue Mancisidor unibertsitateko ikasleen interesetik sortu zen, pertsona horiei ikuspegi konputazionalaren abantailak hurbiltzeko. Batez ere, pertsona horietako askok poltsikoan testu baten aurrean estualdiren batetik irteteko lupa bat daramatela egiaztatu ondoren. Patrika teknologikoko lehen lupa honek testuen irudiak hartzen ditu eta automatikoki irakurtzen dituen audio-fitxategi bihurtzen ditu. LUP euskal startuparen berrikuntza bat da. Enpresa jaio zenetik, duela bi urte eskas, irisgarritasunaren esparrura eta irakurzaletasuna erraztera bideratu zena, adineko pertsonek, dislexia duten haurrek edo ikusmenean galerak izan dituzten pazienteek autonomia nahikoa izan dezaten edozein motatako testuei aurre egiteko eta eguneroko hainbat jarduerei aurre egiteko. 

	Lupa adimentsu honi erabiltzaileari irakurketa errazteko prestatutako aplikazio mugikor bat gehitu behar zaio, baina egokitu egin daiteke, halaber, hainbat profesional espezialistentzat (logopedak, oftalmologoak, optometristak), app-a erabil dezaten pazienteen tratamenduaren osagarri gisa. Aplikazio honek ikusmen-hondarraren erabilera sustatzen du, entrenatzen eta hobetzen jarraitzeko.





ERANTZUN AURREKO TESTUAREKIN LOTUTAKO GALDERA HAUEI:
1. Zein ekintzaile-profilekin lotzen dituzu Apurva eta Uxue? Identifikatu ekintzaileen 2 profil eta justifikatu zure erantzuna testuan jasotako informazioan oinarrituta.
2. Emakumeak dira ekintzailetza-proiektu honen sustatzaileak. Enpresa berri bat sortzeko proiektuarekin arrakasta lortzeko zailtasun espezifikoak sortzen al ditu ekintzaileak emakumeak izatea)? Zeintzuk? Zerrendatu emakume ekintzaileek dituzten 5 zailtasun espezifiko.
3. Zure ustez, zein da ekintzailetza-proiektu honek jarraitzen duen merkatu segmentazio-estrategia? Justifikatu zure erantzuna testuan jasotako informazioan oinarrituta.
4. Nola lotzen duzu albiste hau inklusioaren kontzeptuarekin? Zer zentzutan gertatzen da inklusioa albiste honetan? Justifikatu zure erantzuna testuan jasotako informazioan oinarrituta.

